ՀԻՄՆԱՎՈՐՈՒՄ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հան​րա​պե​տության կա​ռա​վա​րության 2018 թվականի դեկտեմբերի 27-ի N 1515-Ն որոշ​ման մեջ փոփո​խություններ և լրացումներ կատարելու ու գույքը հետ վերցնելու և ամրացնելու մասին» ՀՀ կառավարության որոշման նախագծի
1. Անհրաժեշտությունը. Անձնակազմի, արտերկրների ներկայացուցիչների տեղափոխությունների կազմակերպելը: Զինված ուժերի գլխավոր շտաբի վարչությունների պետերի ծառայողական ավտոմեքենաների փոխարինելը:
  2. Ընթացիկ իրավիճակը և խնդիրները. «Զինուժ Մեդիա» պետական հիմնարկի, «Զորական» համույթի անձնակազմի և պարբերաբար Հայաստան ժամանող արտերկրի լրատվամիջոցների ներկայացուցիչների տեղափոխությունները կազմակերպելու, ինչպես նաև ԶՈւ ԳՇ վարչությունների պետերի ծառայողական մեքենաները փոխարինելու նպատակով:
3. Տվյալ բնագավառում իրականացվող քաղաքականությունը. Խնայված միջոցների հաշվին համալրել մարդատար ծառայողական և անձնակազմ տեղափոխելու համար նախատեսված ավտոմեքենաները:
         4. Կարգավորման նպատակը և բնույթը. Ծառայողական ավտոմեքեների ձեռքբերումը կիրականացվի 24.07.2008թ. ՀՀ կառավարության N 830-Ն որոշման 5-րդ խմբի 2-րդ կետի չափորոշիչներին համապատասխան:
 
ՀՀ պաշտպանության նախարարության կողմից «Գնումների մասին» ՀՀ օրենքի 15-րդ հոդվածի 6-րդ մասի հիման վրա արդեն իսկ կազմակերպվել են ամենագնաց մեքենաների և մինիավտոբուսների հրատապ բաց մրցույթներ, որոնց արդյունքում՝ 
· ամենագնաց մեքենաների գնման մրցույթում արդեն իսկ առկա է ընտրված մասնակից, որի գնային առաջարկը մեկ միավորի համար կազմում է 17650000 ՀՀ դրամ, ինչը 30000 դրամով պակաս է նախահաշվային գնից,
· մինիավտոբուսների գնման մրցույթում 1-ին տեղը զբաղեցրած մասնակցի կողմից ներկայացված` հրավերով պահանջվող փաստաթղթերում առկա են անհամապատասխանոություններ, ուստի վերջինիս առաջարկվել է շտկել այդ անհամապատասխանությունները: Դրանք շտկվելու դեպքում նշված մասնակիցը կճանաչվի ընտրված մասնակից, որի գնային առաջարկը կազմում է 18600000 դրամ, ինչը 1300000 դրամով պակաս է նախահաշվային գնից: Հարկ է նկատել, որ այս մրցույթում առկա է նաև 2-րդ տեղ զբաղեցրած մասնակից, որի գնային առաջարկը կազմում է 19900000 դրամ, ինչը հավասար է նախահաշվային գնին:
Հաշվի առնելով, որ նշված տրանսպորտային միջոցների մատակարարումը հնարավոր չէ իրականացնել մինչև բյուջետային տարվա ավարտը, նախատեսվում է վերոհիշյալ մրցույթների արդյունքում կնքված պայմանագրերի շրջանակներում մատակարարներին տրամադրել կանխավճար պայմանագրերի գների 100 տոկոսի չափով: 

Միաժամանակ, Հայաստանի Հանրապետության պաշտպանության նախարարության հաշվեկշռում առկա են տրանսպորտային միջոցներ, որոնց օգտագործման անհրաժեշտությունը Հայաստանի Հանրապետության պաշտպանության նախարարության կարիքների համար բացակայում է: Հաշվի առնելով նշված հանգամանքը, ինչպես նաև Հայաստանի Հանրապետության պաշտպանության նախարարության համակարգում այդպիսի մեքենաների հետագա շահագործման անհրաժեշտության բացակայությունը, Հայաստանի Հանրապետության պաշտպանության նախարարության հաշվեկշռում գտնվող թվով 15 տրանսպորտային միջոցները հետագա օտարման նպատակով նախատեսվում է հանձնել Պետական գույքի կառավարման կոմիտեին:
        5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ ԶՈւ գլխավոր շտաբի կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հան​րա​պե​տության կա​ռա​վա​րության 2018 թվականի դեկտեմբերի 27-ի N 1515-Ն որոշ​ման մեջ փոփո​խություններ և լրացումներ կատարելու ու գույքը հետ վերցնելու և ամրացնելու մասին» ՀՀ կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Վերը նշված նախագծի ընդունման արդյունքում ՀՀ 2019 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում: 

ՏԵՂԵԿԱՆՔ
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հան​րա​պե​տության կա​ռա​վա​րության 2018 թվականի դեկտեմբերի 27-ի N 1515-Ն որոշ​ման մեջ փոփո​խություններ և լրացումներ կատարելու ու գույքը հետ վերցնելու և ամրացնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
